
GOUVÈNÈ CUOMO ANONSE GEN $3 MILYON DOLA KI DISPONIB POU 

MINISIPALITE YO POU VEYIKIL ZEWO EMISYON GAZ YO AK ENFRASTRIKTI 
POU CHAJE YO 

 
Angajman Ki Soti Nan Fon Pwoteksyon Anviwònmantal Eta a Pral Ede Fè Avanse 

Objektif Transpò Pwòp Agresif ak Chanjman Klimatik yo 

 
Gouvènè Andrew M. Cuomo te anonse jounen jodi a ke gen $3 milyon dola ki disponib 
nan finansman pou minisipalite yo nan New York pou fè avanse acha oswa lokasyon 
Veyikil Zewo Emisyon Gaz (Zero Emission Vehicles, ZEV) yo tankou veyikil ki sèvi ak 
batri elektrik yo, ak sa ki sèvi ak idwojèn yo. Rabè yo pral bay atravè envestisman rekò 
$300 milyon dola Fon Pwoteksyon Anviwònmantal la nan Bidjè FY 2017 Eta a, epi sa 
pral pèmèt New York akonpli angajman li yo anba Memorandòm Konpreyansyon ZEV 
Plizyè Eta, ki vize pou mete 3.3 milyon ZEV sou wout nan eta k’ap patisipe yo apati 
2025. Rabè yo tou pral fè avanse objektif Eta pou redwi emisyon gaz a efè sèr yo de 40 
pousan apati 2030, anba estrateji Vizyon Refòm Enèji Gouvènè Cuomo an. 
 
“New York se lidè nan batay pou redwi emisyon gaz a efè sèr yo, epi konbat chanjman 
klimatik,” se sa Gouvènè Cuomo te deklare. “Finansman sa pral ede redwi enpak 
kabòn nou an nan kreye kominote yo ki rezilyan ak klima, epi se yon lòt pa annavan pou 
yon vil New York ki pi pwòp, pi vèt, epi pi dirab pou tout moun.” 
 
Basil Seggos, ki se Komisè Depatman Pwoteksyon Anviwònmantal la, te deklare, 
“Nou kontan anpil pou nou bay sipò enpòtan sa pou minisipalite yo kapab enkli veyikil 
pwòp nan ekip minisipal yo an yo, epi enstale enfrastrikti sipò veyikil pwòp ki pou 
itilizasyon piblik. Minisipalite pwogresif yo tankou 187 Kominote Entèlijan pou Klima nou 
yo ki anrejistre, yo se aktè kle nan estrateji rediksyon emisyon gaz a efè sèr New York 
yo.” 
 
John B. Rhodes, ki se CEO ak Prezidan Otorite Devlopman ak Rechèch Enèji Eta 
New York (New York State Energy Research and Development Authority), te 
deklare, “Gras a finansman sa, minisipalite yo ka kòmanse fè rediksyon emisyon gaz a 
efè sèr yo nan sektè transpò a, epi kreye kominote ki pi pwòp atravè Eta. Anba lidèchip 
Gouvènè Cuomo, New York ap pouswiv aktivman inisyativ yo tankou pwogram rabè 
veyikil zewo emisyon gaz lan ki pral abòde kesyon chanjman klimatik lan, epi pwoteje 
anviwònman an pou jenerasyon k’ap vini yo.”  
 



Gil Quiniones, ki se CEO ak Prezidan Otorite Enèji New York (New York Power 
Authority), te deklare, “Plis nan kliyan elektrik minisipal nou yo te deja franchi etap 
enpòtan pou rann pi vèt ekip pa yo an. Yo vle fè pati solisyon an, epi pwogram sa pral 
pèmèt plis vilaj, katye ak vil yo pou yo sispann emisyon gaz a efè sèr yo nan yon fason 
ekonomik.” 
 
Tom O‘Mara, ki se Prezidan Komite Pwoteksyon Anviwònmantal Sena a (Senate 
Environmental Conservation Committee), te deklare, “Rabè sa yo se yon lòt ekzanp 
ankò de kijan yon Fon Pwoteksyon Anviwònmantal ki solid epi totalman finanse, pral 
kontinye ede leta reyalize envestisman ak objektif enpòtan yo nan enèji pwòp, teknoloji 
modèn ak yon seri lòt inisyativ ki fè sans o nivo anviwònmantal ak ekonomik.” 
 
Steve Englebright, ki se Prezidan Komite Pwoteksyon Anviwònmantal Asanble a 
(Assembly Environmental Conservation Committee), te deklare, “Rabè sa yo pral 
ede minisipalite yo ki nan New York vin tounen rezilyan ak klima, nan ankouraje 
envestisman nan Veyikil Zewo Emisyon Gaz yo, ak enstalasyon enfrastrikti selil kabiran 
idwojèn ak pou bay veyikil yo chaj. Pandan n’ap travay pou atenn objektif rediksyon 
emisyon gaz nou yo, li enperatif pou genyen yon rezo enfrastrikti ki pou akomode 
ekzijans chaj ak kabiran veyikil sa yo. Mwen remèsye Gouvènè Cuomo, paske pi bonè 
nou mete enfrastrikti yo an plas, se pi bonè kominote yo ap kapab adopte teknoloji 
enpòtan sa.”  
 
Pwogram rabè an pral administre pa DEC atravè New York State Grants Gateway. 
Minisipalite yo pral kalifye pou ranbousman jiska $5,000 dola pa veyikil pou acha oswa 
lokasyon veyikil pwòp ki kalifye yo, epi jiska $250,000 dola pa etablisman pou 
enstalasyon Ekipman Materyèl Veyikil Elektrik (Electric Vehicle Supply Equipment, 
EVSE) ki kalifye yo oswa enfrastrikti selil kabiran idwojèn. DEC pral aksepte aplikasyon 
pou rabè yo ak yon metòd premye vini premye sèvi jiska 31 Mas 2017, oswa jiskaske 
finansman yo fin itilize. 
 
Yon total jiska $750,000 dola pral disponib pou rabè veyikil pwòp yo. Minisipalite yo ki 
achte yon nouvo veyikil pwòp jou 1 Avril 2016 oubyen apre dat sa, yo kalifye pou rabè 
an. Gen rabè $2,500 dola ki pral disponib pou veyikil ki gen yon pòte elektrik 16-80 
kilomèt. Gen rabè $5,000 dola ki pral disponib pou veyikil ki gen yon pòte elektrik ki pi 
gwo pase 80 kilomèt. 
 
An plis, yon total jiska $1,250,000 dola pral disponib pou enfrastrikti Ekipman Materyèl 
Veyikil Elektrik yo. Depans ke yon minisipalite fè pou kapab bay estasyon chaj ki ofri 
sèvis EVSE Nivo 2 ki an rezo oswa Chaj Kouran Rapid Dirèk, yo kalifye pou rabè rive 
jiska $8,000 dola pa pò oswa $32,000 dola pa pyedestal. Yo ekzije pou gen yon nivo 
korespondans ki egal a 20 pousan demann rabè an. 
 
Yon total jiska $1,000,000 dola pral disponib pou enfrastrikti selil kabiran idwojèn. 
Depans ke yon minisipalite fè pandan dire kontra sa pou kapab enstale oubyen 
kontribiye nan enstalasyon yon etablisman pou bay kabiran pou veyikil selil kabiran 
idwojèn yo kalifye, epi yo ekzije yon nivo korespondans ki egal a 20 pousan demann 

https://grantsgateway.ny.gov/


rabè an. 
 
New York ap pwopoze tou lòt opòtinite pou konsomatè yo ansanm ak gouvènman 
minisipal ak eta yo pou redwi emisyon gaz yo nan sektè transpò a, ki gen ladan yon 
akizisyon an gwoup veyikil ibrid elektrik ki sèvi ak plòg yo, ak yon akizisyon an gwoup 
enfrastrikti Ekipman Materyèl Veyikil Elektrik yo atravè Otorite Enèji New York yo.  
 
Pwogram Kominote Entèlijan pou Klima pral òganize yon seminè nan dat 15 Septanm 
soti 10:30 a.m. rive midi, sou fason Eta New York ap sipòte jefò minisipalite yo pou 
kapab ogmante adopsyon ZEV yo. Pandan seminè an, konferansye yo pral bay 
enfòmasyon sou pwogram ZEV yo ki fè pati Fon Pwoteksyon Anviwònmantal la, menm 
jan ak evènman Semèn Kondwi Elektrik lan yo, ki ap kòmanse 10 Septanm. Pou plis 
detay, vizite lis evènman yo nan Kalandriye DEC a.  
 
Bidjè FY 2017 Eta gen ladan’l yon nivo rekò $300 milyon dola pou EPF lan, ki se pi wo 
nivo nan istwa Fon an, ak yon ogmantasyon $138 milyon dola depi Gouvènè Cuomo te 
enstale.  
 
Pou kesyon konsènan veyikil pwòp minisipal/rabè enfrastrikti ZEV yo, voye yon kourye 
elektwonik bay ZEVrebate@dec.ny.gov oubyen kontakte Biwo Chanjman Klimatik DEC 
an nan 518-402-8448. 

